Nafarroako Parlamentuko Mahaiak, 2016ko irailaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana San Martín Aniz andreak aurkeztutako galdera, prostituzio-iragarkiak dituzten hedabideetan publizitatea kontratatzea dela-eta Herritarrekiko eta Erakundeekiko Harremanetako Batzordean hartutako erabakia betetzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 19an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikia dagoen eta Nafarroako Gorteetako kide den Ana San Martín andreak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten dio Nafarroako Gobernuari, idatziz erantzun diezaion:

– Ikusita ez dela bete Herritarrekiko eta Erakundeekiko Harremanetako Batzordeak 2016ko apirilaren 20an hartutako erabakia (“Ez Nafarroako Gobernuak ez Foru Komunitatearen esparruko ezein administrazio publikok ere ez dezan balia prostituzio-iragarkiak dituen inolako hedabiderik –horren euskarria zein ere den– publizitate instituzionala egiteko, eta hedabide horiekiko lankidetza edo finantzaketa oro ken dezan”), jakin nahi dugu ea zergatik ez den erabakia bete eta ea Gobernuak asmorik baduen erabakia betetzeko eta noiz beteko duen.

Iruñean, 2016ko irailaren 13an

Foru parlamentaria: Ana San Martín

